
Nunatta pissarititaanik qimminut uumasuutinullu allanut nerisassianik, pisortanit 

namminersortunillu pigineqataaffiusumik tunisassiorneq, imminut 

akilersinnaasumik ingerlanneqarsinnaanersoq paasiniarlugu, Naalakkersuisut 

Upernaakkut Ataatsimiinnermi 2017-mi agguaassassamik nalunaarusiornissaannik 

peqquneqarnissaannik Inatsisartut aalajangiiffigisassaattut siunnersuut. 

(UPA2016/40)  
(Inatsisartunut ilaasortaq Peter Olsen, Inuit Ataqatigiit) 

 

Qimminut nerukkaatissiorfimmik nunatsinni pilersitsisoqarsinnaaneranut 

iluaqutissartai ajoqutissartaalu pillugit Naalakkersuisut UPA2017-imut 

nalunaarusiamik suliniuteqaqqullugit inatsisartut aalajangiiffigisassaattut 

siunnersuut. Tamatumani aningaasaqarnikkut piumasaqaatinngortussat 

tunisassiornissamullu tunngasut ilanngullugit. (UPA2016/141)  
(Inatsisartunut ilaasortaq Anthon Frederiksen, Partii Naleraq)  

 

Akissuteqaat 

(Inuussutissarsiornermut, Suliffeqarnermut, Niuernermut Nunanullu Allanut 

Naalakkersuisoq) 

 

Aappassaaneerneqarnera 

Inuussutissarsiornermut Ataatsimiititaliamut qujarusuppunga uku siunnersuutit 

peqqissaarullugit suliarisimammatigit. 

 

Ataatsimiititaliamit allannguutissatut siunnersuutitut saqqummiunneqartut 

Naalakkersuisunit taperserneqarput. 

 

Allannguutissatut siunnersuut aallaavigalugu tunisassiornerup tunisassianik qaffasissumik 

pitsanngorsakkanik pitsaassusilinnik pilersinneqarsinnaanerata misissuinermut 

ilanngunneqarsinnaanera periarfissaqartilerpaa. Neqi A/S-ip qimminut 

nerukkaatissiorniarluni aallartisarnera matumani aallaaviuvoq. Uumasuutinut nerliutissanik 

tunisassiorsinnaanermut periarfissat ilanngullugit misissuiffigineqassapput. 

 

Taamatut oqaaseqarlunga Naalakkersuisunit allannguutissatut siunnersuut Inatsisartunut 

suliassanngortippara. 


